
Të dashur miq të go4peace, 

besoj jetës! Besoji jetës tënde, kësaj dhurate të madhe, unike, të çmuar që të është bërë. 
Nuk e ke zgjedhur ti. Në një moment e thirre veten me emrin tënd dhe kuptove që je një 
person unik dhe se jeta jote të është dhënë për të bërë diçka të madhe prej saj. Ndoshta ke 
zbuluar gjithashtu se në rrugëtimin tënd mund të gjesh Zotin që na ka thënë se është rruga, e 
vërteta dhe jeta. Dhe çfarë është nësë rruga jote është e vështirë, nëse nuk ke pasur kushte 
të mira fillimi si të tjerët dhe nëse ndoshta shumë gjëra janë prishur dhe e ke të vështirë t'i 
besosh jetës? 

Në Afrikë, njerëzve u pëlqen të tregojnë historinë e një palme të vogël që u rrit me 
shumë palma të tjera buzë detit. Një ditë një djalosh i vuri një gur të rëndë në kurorë dhe iku. 
Palma u përpoq me gjithë forcën ta shkundte atë gur. Ajo donte ta hiqte qafe që të rritej drejt 
e në qiell si palmat e tjera. Por ajo nuk mundi. Kështu ajo i futi rrënjët e saj thellë e më thellë 
në tokë për të gjetur një bazë më të mirë dhe për të mos u rrëzuar nga ngarkesa. Ajo mësoi të 
jetojë me barrën. Kur një ditë një stuhi e fortë përfshiu detin në ditët e vjeshtës, shumë palma 
u shkulën. Por palma me gurin në kurorë i rezistoi stuhisë. 

Gjërat e rënda shpesh nuk mund të shkunden.  Luftën kundër tyre do e humbisje. Merri 
"barra" të tilla si një ftesë për jetën tënde. Thuaju po atyre dhe mundohu t'i "përqafosh" ato 
dhe t'i përfshish në konceptin e jetës tënde. Zbuloj ato si një gur themeli që mund të të 
ndihmojë të hidhesh më lart dhe të gërmosh më thellë në misterin e jetës tënde.  

Kur isha adoleshent më merrej goja. Shpesh më vinte turp nga vetja. Në një moment 
fillova të riformuloja fillimet e fjalive në mënyrë që t'i lexoja ato më lehtë. Sot ndjej se ky 
ushtrim që kam bërë më mundësoi të mësoj të formuloj. Ia vlen të guxosh të jesh krijues:  
Besoj jetës! 

